
Basahin ang Omni 1:14–19, at hanapin ang mga pag-
kakatulad at pagkakaiba ng mga Nephita at ng mga 
taong natuklasan nila sa lupain ng Zarahemla.

 3. Sagutin ang mga sumusunod na tanong sa iyong 
scripture study journal:

 a. Paano nakaapekto sa mga tao ni Zarahemla ang kakulangan 
ng mga banal na kasulatan?
 b. Ngayong alam mo na ito, paano ito maaaring makatulong sa 
iyo na lalong pahalagahan ang mga banal na kasulatan at mas 
maging masigasig na pag- aralan ang mga ito?

Ipinakilala rin sa Aklat ni Omni ang dalawang iba pang 
pangkat ng mga tao na pag- aaralan mo kalaunan sa 
Aklat ni Mormon. Para matukoy ang isa sa mga gru-
pong ito, basahin ang Omni 1:20–22, at isulat ang mga 
salitang mga Jaredita sa iyong banal na kasulatan sa 
tabi ng mga talatang ito. Si Coriantumer ay isa sa mga 
huling dalawang nakaligtas sa bansang Jaredita; ang 

Buod ng Pandarayuhan 
ng mga Nephita

Lupaing Kapanglawan
(lugar kung saan ang mga buto ng 

mga Jaredita ay “nakakalat sa lupaing 
pahilaga” [Omni 1:22])

Lupain ng Zarahemla
(lugar kung saan nagsama ang 
mga Nephita at mga Mulekita)

Lupain ng Nephi
(tahanan ng mga Nephita 
matapos silang humiwalay 

sa mga Lamanita)
Lupain ng Unang Mana

(unang tinirahan ng pangkat  
ni Lehi; pangunahing tirahan  

ng mga Lamanita)
West Sea 

 [Kanlurang 
Dagat]

Nabigong pagta-
tangkang pagbalik 
sa lupain ng Nephi

Pangalawang 
pagtatangka, sa 
pamumuno ni 

Zenif, na buma-
lik sa lupain ng 

Nephi

isa pa ay si propetang Eter. Malalaman mo ang tungkol 
sa mga Jaredita kapag pinag- aralan mo ang aklat ni 
Eter.

Para malaman ang tungkol sa huling pangkat ng mga 
tao na nabanggit sa Omni, pansinin ang arrow na mula 
sa lupain ng Zarahemla malapit sa lupain ng Nephi at 
pabalik sa Zarahemla at ang arrow mula sa lupain ng 
Zarahemla papunta sa lupain ng Nephi. Sinasagisag ng 
mga arrow na ito ang mga pandarayuhan ng mga tao 
ni Zenif, na binanggit sa Omni 1:27–30. (Maaari mong 
isulat ang “mga tao ni Zenif” sa tabi ng mga talatang 
ito.) Malalaman mo ang tungkol sa pangkat na ito ng 
mga tao kapag pinag- aralan mo ang aklat ni Mosias.

Hindi ipinapahayag ng Aklat ni Mormon na nilalaman 
nito ang lahat ng kasaysayan ng mga taong nanirahan 
sa lupain ng Amerika. Bukod sa mga Jaredita, sa mga 
tao ni Zarahemla, at sa mga inapo ni Lehi, may iba 
pang mga nagsipunta sa lupalop ng Amerika. Ipinaha-
yag ni Pangulong Anthony W. Ivins ng Unang Pangu-
luhan noong pangkalahatang kumperensya ng Abril 
1929 na: “Ang Aklat ni Mormon ay. . . hindi nagsasabi 
sa atin na walang mga tao rito bago nanirahan [ang 
mga tao sa Aklat ni Mormon]. Hindi nito sinasabi sa 
atin na walang mga taong nagsipunta rito matapos 
manirahan dito [ang mga tao sa Aklat ni Mormon]” 
(sa Conference Report, Abr. 1929, 15).


